
MËSIMI 67 

 

1. Në kopshtin e Gjetsemanit, Jezusi filloi të lutej, sepse 

ishte i trishtuar thellë. Pse ishte Jezusi thellësisht i 

trishtuar? 

-Sepse Ai e dinte se vuajtja që Atij i duhej të kalonte ishte 

më e tmerrshme nga çdo vuajtje që mund të kishte kaluar 

ndonjë tjetër më parë. 

 

2. Kush po e drejtonte turmë e njerëzve të armatosur me 

shpata dhe shkopinj për të arrestuar Jezusin?  

-Juda. 

 

3. Kush po e drejtonte Judën që të arrestonte Jezusin? 

-Satani. 

 

4. Kë tjetër drejton Satani? 

-Të gjithë njerëzit që refuzojnë të dëgjojnë Fjalën e 

Perëndisë drejtohen gjithashtu nga Satani. 

 

5. Pse ikën të gjithë dishepujt e Jezusit? 

-Dishepujt ishin të frikësuar dhe nuk po e kuptonin përse 

po e arrestonin Jezusin. 

 

6. Çfarë nuk po kuptonin dishepujt? 

-Dishepujt nuk po e kuptonin sesi Jezusi mund të ishte në 

gjendje për të qenë Shpëtimtari nëse Ai arrestohej dhe 

vritej. 

 

7. Ku e çuan Jezusin njerëzit që e arrestuan atë? 

-Njerëzit e çuan Jezusin tek kryeprifti. 

8. Pse nuk ishin në gjendje drejtuesit judej të gjenin 

ndonjë faj tek Jezusi? 

-Sepse Jezusi nuk kishte bërë asnjë faj. 

-Sepse Jezusi nuk kishte mëkatuar. 

 

9. Kur kryeprifti i foli Jezusit  dhe e pyeti nëse Ai ishte 

Krishti, Biri i Perëndisë, si iu përgjigj Jezusi? 

-Jezusi u përgjigj dhe tha, "Unë jam. Dhe ju do ta shihni 

Birin e njeriut të ulur në të djathtën e Pushtetit dhe duke 

ardhur me retë e qiellit." 

 

10. Pse tha kryeprifti që Jezusi duhet vrarë? 

-Kryeprifti tha që Jezusi kishte sharë Perëndinë.  

 

11. A e shau Jezusi Perëndinë? 

 

-Jo. 

 

-Pasi kryeprifti dhe drejtuesit judej e kishin dënuar Jezusin 

me vdekje, ata e çuan Atë tek Pilati. 

     

Le të lexojmë Marku 15:1 

 

1-Dhe herët në mëngjes krerët e priftërinjve me pleqtë, 

skribët dhe gjithë sinedrit bënin këshill, e lidhën Jezusin e 

çuan jashtë e ia dorëzuan Pilatit. 

 

-Kush ishte Pilati? 

-Pilati ishte i pari i Judesë i cili ishte vendosur nga Çezari, 

mbreti Romak. 

 

-Në mënyrë që judejtë të vrisnin Jezusin, ata duhet të 

merrnin leje nga Pilati. 

 

-Kur e sollën Jezusin para Pilatit, ky i bëri Jezusit një 

pyetje. 

 

Le të lexojmë Marku 15:2 

 

2-Dhe Pilati e pyeti: ``A je ti mbreti i Judenjve?''. Dhe 

ai, duke u përgjigjur, i tha: ``Ti e thua!''. 

 

-Pse tha Jezusi që Ai ishte mbreti i judejve? 

 

-Sepse Jezusi ishte pasardhës i mbretit David. 

 

Le të lexojmë Marku 15:3-5 

 

3-Dhe krerët e priftërinjve e akuzonin për shumë gjëra; 

por ai nuk përgjigjej aspak. 

4-Pilati e pyeti përsëri, duke thënë: ``Nuk po 

përgjigjesh fare? Shih për sa gjëra të akuzojnë!''. 

5-Por Jezusi nuk u përgjigj më asgjë, aq sa Pilati mbeti 

i çuditur. 

 

-Megjithëse njerëzit e akuzuan Jezusin me dëshmi të 

rreme, Jezusi rrinte në heshtje dhe nuk përgjigjej. 

 

-Ashtu siç kishte thënë Perëndia shumë vite më parë me  

anë të profetëve, Shpëtimtari nuk do të përgjigjej kur do ta 

akuzonin me anë të dëshmitarëve të rremë. 

 

-Gjatë festës së Pashkës, Pilati e kishte si zakon që t'u 

lironte judejve një të burgosur. 

 

-Prandaj, Pilati i pyeti judejtë nëse ata donin që ai t'u 

lironte Jezusin. 

 

Le të lexojmë Marku 15:6-11 

 

6-Dhe në çdo festë ishte zakon t'u lëshohej atyre një i 

burgosur, këdo që ata do kërkonin. 

7-Por ishte në burg një njeri që quhej Baraba, bashkë 

me shokë të tjerë rebelë, të cilët kishin bërë një vrasje 

gjatë një kryengritjeje. 

8-Dhe turma, duke bërtitur, filloi të kërkojë që të bënte 

ashtu siç kishte vepruar gjithnjë për ta. 

9-Atëherë Pilati iu përgjigj atyre duke thënë: ``A doni 

t'ju liroj mbretin e Judenjve?''. 

10-Sepse e dinte që krerët e priftërinjve ia kishin 

dorëzuar nga smira. 

11-Por krerët e priftërinjve e nxitën turmën që të 

kërkojë që t'u lironte atyre Barabanë. 

 

-Pilati e dinte që Jezusi nuk kishte bërë ndonjë faj. 

 

-Pilati e dinte që drejtuesit judej e kishin arrestuar Jezusin 

për shkak se ata ishin ziliqar ndaj Tij. 

 

-Prandaj, Pilati shpresonte që judejtë do të zgjidhnin që ai  

t'u lironte Jezusin. 
 

-Kryeprifti e trazoi turmën që Pilati t'u lironte Barabën, një 

vrasës, në vend të Jezusit. 
 

-Pastaj, Pilati u bëri një pyetje judejve. 
 

Le të lexojmë Marku 15:12-14 
 

12-Dhe Pilati e mori përsëri fjalën dhe u tha atyre: 

``Çfarë doni, pra, të bëj me atë që ju e quani mbret të 

Judenjve?''. 

13-Dhe ata bërtitën përsëri: ``Kryqëzoje!''. 

14-Dhe Pilati u tha atyre: ``Po ç'të keqe ka bërë?''. 

Atëherë ata bërtitën edhe më fort: ``Kryqëzoje!''. 
 

-Megjithëse Jezusi nuk kishte bërë asgjë të keqe, turma e 

urrente Jezusin dhe donte që Jezusi të kryqëzohej. 
 

-Ashtu siç kishte thënë Perëndia me anë të profetëve 

shumë vite më parë, Shpëtimtarin do ta urrenin pa asnjë 

shkak. 
 

-Turma donte që ta kryqëzonte Jezusin. 
 

-Çfarë është kryqëzimi? 
 

-Është të marrësh dikë dhe ta gozhdosh nga duart dhe 

këmbët në një kryq dhe ta lësh të varur në kryq derisa të 

vdesë. 
 

-Kryqëzimi është forma më e keqe e vdekjes që romakët  

përdornin për të vrarë kriminelët e mëdhenj. 

 

-Pastaj, Pilati dha urdhër që Jezusi të rrihej me kamzhik. 

 

Le të lexojmë Marku 15:15 

 

15-Prandaj Pilati, duke dashur ta kënaqë turmën, ua 

lëshoi Barabanë. Dhe, mbasi e fshikulluan Jezusin, ua 

dorëzoi atyre që të kryqëzohej. 

 

-Kur Romakët rrihnin me kamzhik dikë, ata përdornin një 

lloj me shumë fije litari me copa të mprehta metali dhe 

kockash të lidhura tek litarët. 

 

-Kur Romakët rrihnin me kamzhik dikë, shpina e tij çahej 

kaq shumë saqë shpesh njerëzit vdisnin. 

 

-Pasi Jezusi u rrah me kamzhik, ushtarët u tallën me Të. 

 

Le të lexojmë Marku 15:16-20 

 

16-Atëherë ushtarët e çuan Jezusin në oborrin e 

brendshëm domëthënë në pretorium, dhe mblodhën gjithë 

kohortën. 

17-E veshën në purpur dhe, si thurën një kurorë me 

ferra, ia vunë mbi krye. 

18-Pastaj nisën ta përshëndesin duke i thënë: 

``Tungjatjeta, o mbret i Judenjve!''. 

19-Dhe e goditnin në krye me një kallam, e pështynin 

dhe, duke u gjunjëzuar përpara tij, e adhuronin. 

20-Pasi e tallën, ia hoqen purpurën, e veshën me rrobat 

e tij dhe e nxorën jashtë për ta kryqëzuar. 

 

-Ushtarët e rrahën Jezusin dhe e pështynë Atë. 

 

-Ashtu siç kishte thënë Perëndia me anë të profetëve 

shumë vite më parë, Shpëtimtarin do ta rrihnin dhe do ta 

pështynin. 

 

-Për shkak se njerëzit i respektonin mbretërit duke u 

përulur para tyre, ushtarët u tallën me Jezusin duke u 

përulur para Tij. 

 

-Për shkak se mbretërit vishnin rroba të purpurta, ushtarët 

u tallën me Jezusin duke i veshur një rrobë të purpurt. 

 

-Për shkak se mbretërit gjithashtu vinin kurora të arta në 

kokat e tyre, ushtarët u tallën me Jezusin duke i vënë Atij 

një kurorë me gjemba në kokë. 

 

-Ashtu siç kishte thënë Perëndia me anë të profetëve 

shumë vite më parë, Shpëtimtarin do ta tallnin. 

 

-Çfarë shenje ishte kurora me gjemba? 

 

-Kurora me gjemba ishte shenjë e mallkimit të Perëndisë. 

 

-Kur Adami dhe Eva mëkatuan, Perëndia e mallkoi tokën 

dhe tha që gjembat dhe ferrat do të rriteshin në tokë. 

-Kur ushtarët vendosën kurorën me gjemba në kokën e 

Jezusit, çfarë shenje ishte kjo? 

 

-Një shenjë që Jezusi do të mbante mallkimin e Perëndisë. 

 

Le të lexojmë Marku 15:21-22 

 

21-Ata e detyruan një kalimtar, një farë Simoni nga 

Kirena që kthehej nga ara, babai i Aleksandrit dhe i Rufit, 

që ta mbante kryqin e tij. 

22-Pastaj e çuan Jezusin në vendin të quajtur Golgota, 

që do të thotë: "Vendi i Kafkës". 

 

-Ushtarët pastaj e çuan Jezusin në një kodër që quhej 

Golgota jashtë Jeruzalemit ku e kryqëzuan Atë. 

 

-Në kodër, ushtarët e shtrinë kryqin në tokë dhe pastaj e 

shtrinë Jezusin mbi kryq. 

 

-Pastaj, ushtarët gozhduan duart e Jezusit në pjesën e 

sipërme të kryqit dhe këmbët e Tij në pjesën e poshtme të 

kryqit. 

 

-Ashtu siç kishte thënë Perëndia me anë të profetëve 

shumë vite më parë, duart dhe këmbët e Shpëtimtarit do të 

çpoheshin. 

 

-Kur ushtarët mbaruan, ata e ngritën drejt kryqin me 

Jezusin të gozhduar në të. 

 

-A e mban mend se çfarë i tha Jezusi Nikodemit? 

-Jezusi tha që ashtu si Moisiu ngriti lart gjarpërin në një 

shtizë në shkretëtirë që njerëzit  të shpëtoheshin, kështu 

edhe Shpëtimtari duhej të ngrihej lart në mënyrë që 

njerëzit të shpëtoheshin. 
 

Le të lexojmë Marku 15:23-24 
 

23-I dhanë të pijë verë të përzier me mirrë, por ai nuk e 

mori. 

24-Dhe, pasi e kryqëzuan, i ndanë rrobat e tij duke 

hedhur short, për të ditur çfarë do t'i binte secilit. 
 

-Disa gra i ofruan Jezusit verë të përzier me mirrë në 

mënyrë që t'i pakësonin dhimbjen, por Jezusi e refuzoi. 
 

-Ushtarët që e kishin kryqëzuar Jezusin në kryq hodhën 

short për të ndarë rrobat e Jezusit mes tyre. 
 

-Ashtu siç kishte thënë Perëndia me anë të profetëve 

shumë vite më parë, ata do të hidhnin short për rrobat e 

Shpëtimtarit. 
 

Le të lexojmë Marku 15:25-27 
 

25-Ishte ora e tretë kur e kryqëzuan. 

26-Dhe mbishkrimi që tregonte shkakun e dënimit, i cili 

ishte vënë përmbi të, thoshte: "MBRETI I JUDENJVE". 

27-Bashkë me të kryqëzuan edhe dy vjedhës, njërin në 

të djathtën e tij dhe tjetrin në të majtën e tij. 
 

-Dy burra të tjerë u kryqëzuan me Jezusin, një në të 

djathtë të Tij dhe tjetri në të majtë të Tij. 

-Ata ishin njerëz të këqij. 

 

-Ashtu siç kishte thënë Perëndia me anë të profetëve 

shumë vite më parë, Shpëtimtari do të vdiste mes 

kriminelëve. 

 

Le të lexojmë Marku 15:29-32 

 

29-Dhe ata që kalonin aty afër e fyenin, duke tundur 

kokën, dhe duke thënë: ``Hej, ti që e shkatërron tempullin 

dhe e rindërton në tre ditë, 

30-shpëto veten tënde dhe zbrit nga kryqi!''. 

31-Po ashtu edhe krerët e priftërinjve me skribët, duke 

e tallur, i thoshnin njeri tjetrit: ``Të tjerët i shpëtoi, por 

veten s'mund ta shpëtojë. 

32-Krishti, mbreti i Izraelit, le të zbresë tani nga kryqi 

që ta shohim dhe ta besojmë''. Edhe ata që ishin kryqëzuar 

bashkë me të, e fyenin atë. 

 

-Jezusi kishte thënë që nëse judejtë do ta shkatërronin 

tempullin, atëherë Jezusi do ta ndërtonte përsëri në tre 

ditë. 

 

-A ishte duke folur Jezusi  për tempullin prej guri që 

judejtë kishin ndërtuar në Jeruzalem? 

-Jo. 

 

-Për çfarë tempulli po fliste Jezusi? 

-Jezusi ishte duke folur për trupin e Tij. 

 
-Jezusi po thoshte që megjithëse judejtë do ta vrisnin Atë 

duke e kryqëzuar, Ai do të ringjallej pas tre ditësh. 

 
Le të lexojmë Marku 15:33 

 
33-Pastaj, kur erdhi e gjashta orë, errësira e mbuloi 

gjithë vendin deri në të nëntën orë. 

 
-Pse u bë errësirë e plotë në të gjithë tokën për tre orë? 

 
-Tre orët e errësirës ishin si një shenjë. 

 
-Cila ishte shenja e errësirës për tre orë mbi të gjithë 

tokën? 

 
-Perëndia At e kishte braktisur Jezusin atje në kryq. 

 
Le të lexojmë Marku 15:34 

 
34-Dhe në të nëntën orë Jezusi bërtiti me zë të lartë: 

``Eloi, Eloi; lama sabaktani?'', që e përkthyer do të thotë: 

``Perëndia im, Perëndia im, përse më ke braktisur?''. 

 
-Kur Perëndia At e braktisi Jezusin në kryq, Jezusi 

thërriti. 

-Pse e kishte braktisur Ati Jezusin? 

 

-A kishte bërë ndonjë gjë të keqe Jezusi? 

-Jo. 

 

-Atëherë pse e kishte braktisur Ati Jezusin? 

 

-Perëndia At po e dënonte Jezusin për mëkatet e tua, 

mëkatet e mia dhe për mëkatet e të gjithë njerëzve. 

 

-Për shkak se Perëndia At po e dënonte Jezusin për 

mëkatet tona, Perëndia At e braktisi Jezusin në kryq. 

 

-Në Kopshtin e Edenit, çfarë tha Perëndia se do t'u 

ndodhte Adamit dhe Evës nëse ata hanin nga fruti për të 

cilin Perëndia u kishte thënë të mos e hanin? 

 

-Ata do të vdisnin. 

 

-Për shkak se Adami dhe Eva mëkatuan, ata vdiqën duke u 

ndarë nga Perëndia. 

 

-Tani, Jezusi po ndahej nga Perëndia At. 

 

Le të lexojmë Marku 15:35-36 

 

35-Dhe disa nga të pranishmit, kur e dëgjuan, thoshnin: 

``Ja, ai po thërret Elian!''. 

36-Atëherë një prej tyre erdhi me vrap, e zhyti një sfungjer 

në uthull dhe, mbasi e vuri në një kallam, ia dha të pijë, 

duke thënë: ``Lëreni; të shohim nëse vjen Elia që ta zbresë 

poshtë''. 

 

-Njerëzit që po e shikonin Jezusin duke vdekur në kryq 

menduan se Jezusi po thërriste Elian. 

 

-Jezusi nuk po thërriste Elian. 

 

-Jezusi po i thërriste Perëndisë At. 

 

-Pse po i thërriste Jezusi Perëndisë At? 

 

-Për shkak se Perëndia At e kishte braktisur  Jezusin dhe 

ishte një dënim i tmerrshëm. 

 

-Për sa kohë kishin qenë bashkë Perëndia At dhe Jezusi? 

-Përgjithmonë. 

 

-A kishte patur ndonjë kohë kur Perëndia At dhe Jezusi 

nuk kishin qenë bashkë? 

-Jo. 

 

-Për shkak se kjo ishte hera e parë dhe e vetme që 

Perëndia At dhe Jezusi nuk ishin bashkë, Jezusi thirri fort. 

 

-Të jesh i ndarë nga Perëndia At është dënimi më i 

tmerrshëm në botë. 

 

Le të lexojmë Marku 15:37 

37-Por Jezusi, si lëshoi një britmë të madhe, dha 

frymën. 

 

-Jezusi vdiq në kryq. 

 

-Pasi Jezusi vdiq, çfarë ndodhi në tempull? 

 

Le të lexojmë Marku 15:38 

 

38-Atëherë veli i tempullit u ça më dysh nga maja deri 

në fund. 

 

-Për çfarë ishte perdja në tempull? 

 

-Perdja ndante dy dhomat e tempullit. 

 

-Perdja ndante Dhomën e Shenjtë nga Dhoma Shumë e 

Shenjtë. 

 

-Çfarë shenje ishte perdja? 

 

-Perdja ishte shenjë e ndarjes mes Perëndisë dhe njeriut. 

 

-Pse ishin të ndarë Perëndia dhe njeriu? 

-Për shkak të mëkatit. 

 

-Për shkak të mëkatit tonë, Perëndia dhe njeriu ishin të 

ndarë dhe asnjë nuk ishte në gjendje të hynte në Dhomën 

Shumë të Shenjtë përveç kryepriftit vetëm një herë në vit. 

-Kush e çau perden në dy pjesë nga maja deri në fund? 

-Perëndia. 

 

-Pse e çau Perëndia perden në dy pjesë? 

 

-Perëndia e ndau perden në dy pjesë për të treguar që nuk 

kishte më ndarje mes Perëndisë dhe njeriut. 

 

Le të lexojmë Marku 15:39 

 

39-Dhe centurioni që qëndronte përballë Jezusit, kur pa 

se, pasi Jezusi bërtiti ashtu, kishte dhënë shpirt, tha: ``Me 

të vërtetë ky njeri ishte Biri i Perëndisë!''. 

 

-Kur centurioni, i cili ishte shefi i njëqind ushtarëve, pa 

Jezusin të vdiste, Ai e kuptoi që Jezusi ishte Perëndia 

Shpëtimtar. 

 

Le të lexojmë Marku 15:40-41 

 

40-Aty ishin gjithashtu edhe gra që shikonin nga larg; 

midis tyre ishin Maria Magdalena dhe Maria, nëna e 

Jakobit të vogël të Joses dhe Salomeja, 

41-të cilat e kishin ndjekur dhe i kishin shërbyer kur 

ishte në Galile; dhe kishte edhe shumë të tjera që ishin 

ngjitur bashkë me të në Jeruzalem. 

 

-Këto gra ishin gratë që i kishin besuar Perëndisë dhe e 

dinin që Jezusi ishte Perëndia Shpëtimtar. 

Le të lexojmë Marku 15:42-46 

 

42-Pastaj, u afrua tashmë mbrëmja, sepse ishte 

Përgatitja, domethënë vigjilja e së shtunës, 

43-Jozefi nga Arimatea, një këshilltar i respektuar, i 

cili priste edhe ai mbretërinë e Perëndisë, me guxim hyri 

te Pilati dhe kërkoi trupin e Jezusit. 

44-Dhe Pilati u çudit që tashmë kishte vdekur. Dhe 

thirri centurionin dhe e pyeti nëse kishte vdekur prej 

shumë kohe. 

45-Dhe si u sigurua nga centurioni, ia la trupin Jozefit. 

46-Ky, mbasi bleu një çarçaf, e zbriti Jezusin nga 

kryqi, e mbështolli në çarçaf dhe e vuri në një varr që ishte 

hapur në shkëmb; pastaj rrokullisi një gur para hyrjes së 

varrit. 

 

-Jozefi nga Arimatea ishte një njeri i pasur i cili besonte që 

Jezusi ishte Perëndia Shpëtimtar. 

 

-Pasi Jezusi vdiq, Jozefi shkoi tek Pilati dhe i kërkoi atij 

që të varroste trupin e Jezusit. 

 

-Pastaj, Jozefi e mori trupin e Jezusit dhe e varrosi në 

varrin e Tij. 

 

-Ashtu siç kishte thënë Perëndia me anë të profetëve 

shumë vite më parë, Shpëtimtari u varros me të pasurit. 


